
Annotatsiya. Mazkur tezisda “saxiylik’ konseptining lingvoaksiologik xususiyatlari, uning
leksik-semantik tarkibi hamda paremiologik birliklarda voqgelanishi tahlil qilinadi. Saxiylikning
umuminsoniy  axloqiy  qadriyat  sifatidagi  -mazmuni  bilan  bir  qatorda, turli
lingvomadaniyatlarda uning milliy-madaniy talqini ham ko ‘rib chiqiladi. Tadqgiqotda saxiylik
va unga qarama-qarshi bo ‘Igan baxillik, ochko ‘zlik tushunchalarining aksiologik munosabati
yoritiladi.

Zamonaviy tilshunoslikda til birliklarini xalgning milliy-madaniy va axloqiy qadriyatlari
bilan bog‘liq holda tadqiq etish alohida ahamiyat kasb etmoqda. Ayniqsa, paremiologik birliklar
xalqning tarixiy tajribasi, dunyoqarashi, axloqiy me’yorlari va qadriyatlarini ixcham hamda
obrazli shaklda ifodalashi bilan muhim lingvomadaniy manba hisoblanadi. Shu nugqtayi
nazardan, “saxiylik” konseptining paremiyalarda ifodalanishini lingvoaksiologik jihatdan
o‘rganish xalqning qadriyatlar tizimini aniqlash imkonini beradi.

“Paremiya” termini maqol, matal, hikmatli so‘z va boshga barqaror, umumlashgan
mazmunga ega bo‘lgan til birliklarini ifodalash uchun qo‘llanadi. Paremiologik birliklar
nafaqat muayyan voqea-hodisani ifodalaydi, balki unda inson xulg-atvoriga nisbatan baho ham
mavjud bo‘ladi. Shu sababli paremiyalar aksiologik mazmunni tadqiq etish uchun muhim
material vazifasini bajaradi. Aksiologiya dastlab falsafiy yo‘nalish sifatida shakllangan bo‘lsa,
keyinchalik tilshunoslikka kirib kelib, til orqali qadriyatlarning ifodalanishini o‘rganuvchi
lingvoaksiologik yo‘nalishning rivojlanishiga asos bo‘ldi. A.A. Ivin, N.D. Arutyunova, E.M.
Volf, S.G. Pavlov, E.F. Serebryannikova va A.N. Baranov kabi olimlarning tadqiqotlarida til
birliklarining baholovchi, semantik va pragmatik xususiyatlari yoritilgan.

“Saxiylik” konseptining lingvoaksiologik mohiyatini aniqlashda uning leksik ma’nosini
tahlil qilish muhimdir. Rus tilidagi “meapocts” leksemasi boshqalarga o‘z narsasini ayamagan
holda berishga tayyorlikni ifodalaydi. O‘zbek tilidagi “saxiy” leksemasi esa berishga moyil,
xayr-ehson qilishni yoqtiradigan, dili keng inson obrazini anglatadi. Demak, ushbu
birliklarning semantik tarkibida “berish”, “boshqalarga naf keltirish”, “yordam berishga
tayyorlik”, “qalb kengligi” kabi asosiy semalar mavjud.

Saxiylikning aksiologik mazmuni, aynigsa, uning antonimik munosabatlari orqali yaqqol
namoyon bo‘ladi. Tadqiqotlarda “saxiylik — baxillik” hamda “saxiylik — ochko‘zlik” qarama-
qarshiliklari muhim lingvomadaniy oppozitsiya sifatida qayd etilgan. V.I. Karasikning

qarashlarida saxiylik va baxillik o‘rtasidagi munosabat muayyan “me’yor” tushunchasi bilan
bog‘lanadi. Haddan tashqari saxiylik isrofgarchilikka, saxiylikning yetishmasligi esa baxillikka
olib kelishi mumkin. Shu jihatdan saxiylikning ijobiy bahosi uning ogqilonalik bilan
uyg‘unligida namoyon bo‘ladi.

Paremiologik materiallar saxiylikning boshqa axloqiy qadriyatlar bilan uzviy bog‘ligligini
ham ko‘rsatadi. Xususan, saxiylik mehmondo‘stlik, mehr-shafqat, oliyjanoblik, beg‘araz
yordam va insonparvarlik kabi tushunchalar bilan bir semantik maydonni tashkil etadi. Rus
paremiyalarida saxiylik ko‘pincha “keng qalb”, “ochiq qo‘l”, mehmonni hurmat qilish va
dasturxon yozish kabi obrazlar orqali ifodalanadi.

Saxiylikning aksiologik mazmuni boshga lingvomadaniyatlarda ham turli shakllarda
namoyon bo‘ladi. Masalan, rus va ingliz tillaridagi materiallarni qiyoslashda saxiylikning
umumiy ijobiy bahosiga qaramay, uning mazmuniy urg‘ularida farqlar kuzatiladi. Rus
madaniyatida saxiylik ko‘proq ma’naviy boylik, samimiyat, keng galblilik va mehmondo‘stlik
bilan bog‘liq bo‘lsa, ingliz madaniyatida saxiylik adolat, oqilonalik va moliyaviy mas’uliyat
bilan uyg‘unlashadi.

Arab paremiyalarida esa saxiylik mehmondo‘stlik va ozig-ovqgat bilan bog‘liq obrazlarda
faol namoyon bo‘ladi. Bu holat saxiylikning nafagat moddiy yordam, balki mehmonni hurmat
qilish va ijtimoiy munosabatlarni mustahkamlash vositasi sifatidagi mohiyatini ko‘rsatadi.

Rus va xitoy tillaridagi paremiologik birliklarni qiyoslash ham saxiylikning ikki
madaniyatda ijobiy qadriyat sifatida shakllanganini ko‘rsatadi. Biroq xitoy lingvomadaniyatida
saxiylik ko‘proq ijtimoiy uyg‘unlik, ezgulik va o‘zaro munosabatlar bilan bog‘liq holda
ifodalanadi. Bu esa umumiy axloqiy qadriyatning turli milliy-madaniy vositalar orqali
konseptuallashishini ko‘rsatadi.

Shunday qilib, “saxiylik” konsepti paremiyalarda murakkab aksiologik tuzilishga ega.
Uning markazida boshqalarga yordam berish, berishga tayyorlik, mehmondo‘stlik va
oliyjanoblik kabi i1jobiy semalar joylashadi. Shu bilan birga, uning semantik chegaralari
baxillik, ochko‘zlik va isrofgarchilik kabi salbiy tushunchalar bilan belgilanadi. Demak,
paremiologik birliklar saxiylikni shunchaki shaxsiy fazilat sifatida emas, balki jamiyat
tomonidan ma’qullangan axloqiy gadriyat sifatida namoyon etadi.

